4
7

	Апелляция инстанциясида
маърузачи: судья Д.Шоазизов
	                               Биринчи инстанция судининг

                               судьяси: А.Эргашов



ЖИНОЯТ ИШЛАРИ БЎЙИЧА ТОШКЕНТ ШАҲАР

СУДИ АПЕЛЛЯЦИЯ ИНСТАНЦИЯСИНИНГ

А Ж Р И М И

2019 йил 18 июль куни жиноят ишлари бўйича Тошкент шаҳар суди апелляция судлов ҳайъати ўз биносида, очиқ суд мажлисида,
Раислик қилувчи: судья Д.Шоазизов,
ҳайъат судьялари: З.Камолов ва А.Жалиловдан иборат таркибда, С.Зоировнинг котиблигида, Тошкент шаҳар прокуратураси бўлим прокурори М.Хаитов, судланувчи С.Акбаров, Ж.Сайназаров ва уларнинг манфаатларини ҳимоя қилаётган адвокат А.Алимкулов, судланувчи И.Абдулаҳатов, О.Садыков ва уларнинг манфаатларини ҳимоя қилаётган адвокат Ш.Қаландарова, судланувчи Т.Азизов, С.Ваденов ва уларнинг манфаатларини ҳимоя қилаётган адвокат Б.Файзиев, судланувчи С.Фатхуллаев ҳамда унинг ҳуқуқларини химоя қилаётган адвокат Д.Бедиловаларнинг иштирокида, жиноят ишлари бўйича Тошкент шаҳар Шайхонтоҳур туман судининг 2019 йил 3 июнь кунги ҳукмига кўра судланган:
Акбаров Сардор Шакирович (Akbarov Sardor Shakirovich),
1990 йил 23 июнда Тошкент шаҳрида туғилган, миллати ўзбек, Ўзбекистон фуқароси, маълумоти ўрта-махсус, вақтинча ишсиз, оилали, икки нафар фарзанди бор, муқаддам судланган:
1)
жиноят ишлари бўйича Тошкент шаҳар Олмазор туман судининг 2017 йил 9 январдаги ажримига кўра, унга нисбатан ЖКнинг
277-моддаси 1-қисми билан қўзғатилган жиноят иши ЖКнинг
661-моддасига асосан ҳаракатдан тугатилган;

2)
жиноят ишлари бўйича Тошкент шаҳар Мирзо Улуғбек туман судининг 2018 йил 12 февралдаги ҳукмига кўра, ЖКнинг
277-моддаси 2-қисми “б, в” бандлари билан, ЖКнинг 57-моддаси қўлланилган ҳолда, ойлик иш ҳақининг 20 % давлат даромади ҳисобига ушлаб қолган ҳолда 2 йил муддатда ахлоқ тузатиш ишлари жазоси тайинланган, жиноят ишлари бўйича Тошкент шаҳар Олмазор туман судининг 2018 йил 22 ноябрдаги ажримига кўра, ЖКнинг 73-моддасига асосан ўталмай қолган 1 йил 3 ой
24 кун ахлоқ тузатиш ишлари жазосини ўташдан муддатидан илгари шартли равишда озод этилган, ўталмай қолган жазоси
1 йил 3 ой 24 кунни ташкил этади;
Олмазор тумани, Олимпия даҳаси, 5-уйда яшаган, иш бўйича
2018 йил 29 ноябрдан буён қамоқда сақланаётган,

Абдулаҳатов Исломжон Қахрамон ўғли (Abdulahatov Islomjon Qaxramon o'g'li), 1991 йил 30 майда Фарғона вилоятида туғилган, миллати ўзбек, Ўзбекистон фуқароси, маълумоти ўрта-махсус, вақтинча ишсиз, оилали, икки нафар фарзанди бор, муқаддам судланган:
1) жиноят ишлари бўйича Тошкент шаҳар Мирзо Улуғбек туман судининг 2013 йил 6 февралдаги ҳукмига кўра, ЖКнинг
104-моддаси 2-қисми “е” банди билан, ЖКнинг 57-моддаси қўлланилган ҳолда, ойлик иш ҳақининг 20 % давлат даромади ҳисобига ушлаб қолган ҳолда 3 йил муддатда ахлоқ тузатиш ишлари жазоси тайинланган, жиноят ишлари бўйича Тошкент шаҳар Олмазор туман судининг 2014 йил 9 декабрдаги ажримига кўра, ЖКнинг 73-моддасига асосан ўталмай қолган 1 йил 5 ой
1 кун ахлоқ тузатиш ишлари жазосидан муддатидан илгари шартли равишда озод этилган, ЖКнинг 78-моддасига кўра судланганлик ҳолати тугалланган;
Зангиота тумани, Оқибат кўчаси, 19-уйда яшаган, иш бўйича
2018 йил 29 ноябрдан буён қамоқда сақланаётган,

Фатхуллаев Сахил Ханлар оглы, 1991 йил 18 апрелда Тошкент шаҳрида туғилган, миллати ўзбек, Ўзбекистон фуқароси, маълумоти ўрта-махсус, вақтинча ишсиз, оилали, муқаддам судланган:
1)
жиноят ишлари бўйича Тошкент шаҳар Яккасарой туман судининг 2006 йил 11 сентябрдаги ҳукмига кўра, ЖКнинг 277-моддаси
3-қисми “в, г” бандлари билан, ЖКнинг 85-моддасига асосан
1 йилга шартли равишда озодликдан маҳрум қилинган, ЖКнинг 72-моддасига асосан 1 йил синов муддати белгиланган, Ўзбекистон Республикаси Олий Мажлис Сенатининг 2016 йил
30 ноябрдаги “...амнистия тўғрисида”ги қарорига асосан жазодан озод қилинган;
2)
жиноят ишлари бўйича Тошкент шаҳар Чилонзор туман судининг 2012 йил 31 январдаги ҳукмига кўра, ЖКнинг 164-моддаси
3-қисми “в” банди билан 10 йилга озодликдан маҳрум қилинган, жиноят ишлари бўйича Тошкент шаҳар суди кассация инстанциясининг 2014 йил 29 майдаги ажримига кўра, туман судининг ҳукми ўзгартирилиб, ЖКнинг 57-моддаси қўлланган ҳолда, жазо 7 йилга келтирилган, жиноят ишлари бўйича Тошкент шаҳар Юнусобод туман судининг 2016 йил 18 июлдаги ажримига кўра, ЖКнинг 73-моддасига асосан ўталмай қолган 2 йил 3 ой
28 кун ахлоқ тузатиш ишлари жазосини ўташдан муддатидан илгари шартли равишда озод этилган, ЖКнинг 78-моддасига кўра судланганлик ҳолати тугалланмаган;
Учтепа туман, Чилозор 30-мавзе, 11-уй, 39-хонадонда яшаган, иш бўйича 2018 йил 5 декабрдан буён қамоқда сақланаётган,
Садыков Озод Рахматуллаевич, 1985 йил 16 августда Тошкент шаҳрида туғилган, миллати ўзбек, Ўзбекистон фуқароси, маълумоти ўрта, оилали, муқаддам судланган:
1)
жиноят ишлари бўйича Тошкент шаҳар Юнусобод туман судининг 2002 йил 20 майдаги ҳукмига кўра, ЖКнинг 277-моддаси 2-қисми “б” банди ва 166-моддаси 2-қисми “а” банди билан, ЖКнинг
85-моддасига асосан, шартли равишда 2 йил 2 ойга озодликдан маҳрум қилинган, ЖКнинг 72-моддасига асосан 2 йил синов муддати белгиланган, Ўзбекистон Республикаси Президентининг 2002 йил 3 декабрдаги “...амнистия тўғрисида”ги Фармонига асосан жазодан озод қилинган;

2)
жиноят ишлари бўйича Тошкент шаҳар Шайхонтоҳур туман судининг 2004 йил 16 мартдаги ҳукмига кўра, ЖКнинг
277-моддаси 3-қисми “в” банди билан, ЖКнинг 57,
61-моддаларига асосан, ойлик иш ҳақининг 30 % давлат даромадига ушлаб қолган ҳолда 2 йил муддатга аҳлоқ тузатиш ишлари жазоси тайинланган;

3)
жиноят ишлари бўйича Тошкент шаҳар Юнусобод туман судининг 2005 йил 9 февралдаги ҳукмига кўра, ЖКнинг 164-моддаси
2-қисми “а, б” бандлари ва 166-моддаси 3-қисми “а” банди билан, ЖКнинг 59, 60-моддаларига асосан 9 йилга озодликдан маҳрум қилинган, жиноят ишлари бўйича Қорақалпоғистон Республикаси Қўнғирот туман судининг 2009 йил 4 ноябрдаги ажримига кўра, ЖКнинг 73-моддасига асосан ўталмай қолган 3 йил 11 ой 18 кун ахлоқ тузатиш ишлари жазосини ўташдан муддатидан илгари шартли равишда озод этилган;

4)
жиноят ишлари бўйича Тошкент шаҳар Шайхонтоҳур туман судининг 2013 йил 23 апрелдаги ҳукмига кўра, ЖКнинг
276-моддаси 2-қисми “а” банди ва 25,169-моддаси 1-қисми билан, ЖКнинг 60-моддасига асосан, 3 йил 6 ойга озодликдан маҳрум қилинган, жиноят ишлари бўйича Тошкент вилояти Чирчиқ шаҳар судининг 2016 йил 11 августдаги ажримига кўра, ЖКнинг
73-моддасига асосан ўталмай қолган 1 ой 20 кун озодликдан маҳрум қилиш жазосидан муддатидан илгари шартли равишда озод этилган;

Шайхонтоҳур тумани, М.Уйғур кўчаси, 399-уйда яшаган, иш бўйича 2018 йил 1 декабрдан буён қамоқда сақланаётган,
Сайназаров Жамшид Бурханович (Saynazarov Jamshid Burxanovich), 1988 йил 31 майда Тошкент вилоятида туғилган, миллати ўзбек, Ўзбекистон фуқароси, маълумоти ўрта, оилали, бир нафар фарзанди бор, муқаддам судланмаган, Зангиота тумани, Кўксарой қ.ф.й., У.Келесбоев 1-берк кўчаси, 4-уйда яшаган, иш бўйича 2018 йил 6 декабрдан буён қамоқда сақланаётган,
Ваденов Сардор Собиржон ўғли (Vadenov Sardor Sobirjon o’g’li), 1992 йил 15 июлда Тошкент шаҳрида туғилган, миллати ўзбек, Ўзбекистон фуқароси, маълумоти олий, бўйдоқ, муқаддам судланган;

1)
жиноят ишлари бўйича Тошкент шаҳар Юнусобод туман судининг 2016 йил 24 февралдаги ҳукмига кўра, ЖКнинг 277-моддаси
3-қисми “г” банди билан, ЖКнинг 57-моддаси қўлланилган ҳолда, иш ҳақидан 20 % давлат даромади ҳисобига ушлаб қолган ҳолда
3 йил муддатга ахлоқ тузатиш ишлари жазоси тайинланган, Ўзбекистон Республикаси Олий Мажлис Сенатининг 2015 йил
3 декабрдаги “...амнистия тўғрисида”ги қарорига асосан жазодан озод қилинган;

2)
жиноят ишлари бўйича Тошкент шаҳар Сирғали туман судининг 2016 йил 11 ноябрдаги ҳукмига кўра, ЖКнинг 277-моддаси
3-қисми “г” банди билан, 3 йилга озодликни чеклаш жазоси тайинланган, жиноят ишлари бўйича Тошкент шаҳар Юнусобод туман судининг 2017 йил 19 декабрдаги ажримига кўра, ЖКнинг 73-моддасига асосан ўталмай қолган 1 йил 11 ой 23 кун озодликни чеклаш жазосини ўташдан муддатидан илгари шартли равишда озод этилган, ўталмай қолган жазоси 1 йил 11 ой 23 кунни ташкил этади;
Юнусобод тумани, 5-мавзе, 20-уй, 20-хонадонда яшаган, иш бўйича 2018 йил 6 декабрдан буён қамоқда сақланаётган,

Азизов Тоштемир Бахтиёр ўғли, 1992 йил 27 декабрда Тошкент шаҳрида туғилган, миллати ўзбек, Ўзбекистон фуқароси, маълумоти ўрта, бўйдоқ, муқаддам судланган;

1)
жиноят ишлари бўйича Тошкент шаҳар Олмазор туман судининг 2010 йил 8 апрелдаги ҳукмига кўра, ЖКнинг 277-моддаси 2-қисми “б, в” бандлари билан, ЖКнинг 57, 82-моддаларига асосан
336.450 сўм жарима жазоси тайинланган, жарима тўлиқ тўланган;

2)
жиноят ишлари бўйича Тошкент шаҳар Чилонзор туман судининг 2018 йил 14 сентябрдаги ҳукмига кўра, ЖКнинг 277-моддаси
2-қисми “а, б” бандлари билан, ЖКнинг 57-моддасига асосан иш ҳақидан 20 % давлат даромади ҳисобига ушлаб қолган ҳолда 2 йил муддатга ахлоқ тузатиш ишлари жазоси тайинланган, жазони умуман ўтамаган;

Олмазор тумани, М.Ходжаев кўчаси, 1В-уй, 38-хонадонда яшаган, иш бўйича 2018 йил 29 ноябрдан буён қамоқда сақланаётганларга
нисбатан чиқарилган ҳукмга адвокат Д.Бедилова ва Р.Мукимовлар томонидан келтирилган апелляция шикоятларини жиноят иши билан бирга кўриб чиқиб, қуйидагиларни

А Н И Қ Л А Д И:

Жиноят ишлари бўйича Тошкент шаҳар Шайхонтоҳур туман суднинг 2019 йил 3 июнь кунги ҳукмига кўра, С.Акбаровга ЖКнинг 104-моддаси
2-қисми “е, к” бандлари билан, ЖКнинг 60, 61-моддалари тартибида 6 йил 3 ой озодликдан маҳрум қилиш жазоси тайинланган.

Жазони умумий тартибли колонияларда ўташи ҳамда жазо ўташ муддатини 2019 йил 29 ноябрдан бошлаб ҳисоблаш белгиланган.

И.Абдулаҳатовга ЖКнинг 104-моддаси 2-қисми “е, к” бандлари билан 6 йил 3 ой озодликдан маҳрум қилиш жазоси тайинланган.

Жазони умумий тартибли колонияларда ўташи ҳамда жазо ўташ муддатини 2019 йил 29 ноябрдан бошлаб ҳисоблаш белгиланган.
С.Фатхуллаевга ЖКнинг 104-моддаси 2-қисми “е, к” бандлари билан 6 йил озодликдан маҳрум қилиш жазоси тайинланган.

Жазони қаттиқ тартибли колонияларда ўташи ҳамда жазо ўташ муддатини 2019 йил 5 декабрдан бошлаб ҳисоблаш белгиланган.
О.Садыковга ЖКнинг 104-моддаси 2-қисми “е, к” бандлари билан 
6 йил озодликдан маҳрум қилиш жазоси тайинланган.

Жазони қаттиқ тартибли колонияларда ўташи ҳамда жазо ўташ муддатини 2019 йил 1 декабрдан бошлаб ҳисоблаш белгиланган.
Ж.Сайназаровга ЖКнинг 104-моддаси 2-қисми “е, к” бандлари билан, ЖКнинг 57-моддасини қўллаган ҳолда 3 йил озодликдан маҳрум қилиш жазоси тайинланган.

Жазони умумий тартибли колонияларда ўташи ҳамда жазо ўташ муддатини 2019 йил 6 декабрдан бошлаб ҳисоблаш белгиланган.
С.Ваденовга ЖКнинг 104-моддаси 2-қисми “е, к” бандлари билан, ЖКнинг 60, 61-моддалари тартибида 6 йил 3 ой озодликдан маҳрум қилиш жазоси тайинланган.

Жазони умумий тартибли колонияларда ўташи ҳамда жазо ўташ муддатини 2019 йил 6 декабрдан бошлаб ҳисоблаш белгиланган.
Т.Азизовга ЖКнинг 104-моддаси 2-қисми “е, к” бандлари билан, ЖКнинг 60, 61-моддалари тартибида 6 йил 3 ой озодликдан маҳрум қилиш жазоси тайинланган.

Жазони умумий тартибли колонияларда ўташи ҳамда жазо ўташ муддатини 2019 йил 29 ноябрдан бошлаб ҳисоблаш белгиланган.
Ҳукм қонуний кучга киргач, далилий ашё сифатида Тошкент шаҳар ИИББ хўжалик бўлимида сақланаётган “Lacetti” русумли давлат рақами
01 Р 853 ХА бўлган автомашина эгаси А.Ходжаевга қайтарилиши, далилий ашё сифатида олиниб, Тошкент шаҳар ИИББ хўжалик бўлимида сақланаётган “Cobalt” русумли давлат рақами 01 H 717 VА бўлган автомашина эгаси М.Шамсиевга қайтарилиши, ашёвий далил сифатида олиниб, жиноят иши ҳужжатларида сақланаётган икки дона ДВД диск иш ҳужжатларида сақланиши белгиланган.

Манфаатдор томонларга судланувчилардан етказилган моддий ва маънавий зарарни ундириш масаласида фуқаролик тартибида судга мурожаат қилиш ҳуқуқига эга эканликлари тушунтирилган.
Суднинг ҳукмига кўра, С.Акбаров 2018 йил 25 ноябрь куни С.Ваденов, И.Абдулаҳатов, Т.Азизов, С.Садыков, С.Фатхуллаев, Ж.Сайназаров ва тергов даврида шахсини аниқлаш имкони бўлмаган номаълум шахслар билан безорилик оқибатида шахсга оғир шикаст етказиш мақсадида, ўзаро олдиндан жиноий тил бириктириб, бир гуруҳга бирлашиб, М.Хантураевдан ўч олиш мақсадини кўзлаб жиноят содир этиш режасини тузишган.

Режага асосан, С.Акбаров ва И.Абдулаҳатовлар “Чорсу” бозоридан 10 жуфт қора рангли махсус кийим, этик ва ниқобларни харид қилиб,
2018 йил 26 ноябрь куни тузилган жиноий гуруҳ аъзоларига Олмазор тумани, Нурафшон кўчаси, “Дийдор” чойхонаси ёнида махсус кийимларни бериб, гуруҳ аъзолари томонидан ушбу кийимлар кийилиб, гўёки ўзларини ҳуқуқни муҳофаза қилувчи органлар ходимларидек кўрсатиш мақсадида, ўзларида бўлган бир дона пневматик пистолет, бир дона пичоқ, икки дона арматура бўлаги, икки дона пластмасс труба бўлаги, тўрт дона ўйинчоқ автомат ва икки дона рациялар билан қуролланишиб, жиноий гуруҳ аъзолари давлат рақами 01 Н 717 VА бўлган оқ рангли “Кобальт” ва рақамсиз қора рангли “Жентра” автомашиналарига ўтиришган.

Сўнг, М.Хантураев Шайхонтоҳур туманида жойлашган “Pablо” кафеси ёнидаги офисга келганлиги ҳақида маълумотга эга бўлиб, жиноий гуруҳ аъзолари режага мувофиқ мазкур офисга келиб, бу ерда жамиятда юриш туриш қоидаларини қасддан менсимай, безорилик оқибатида шахсга оғир шикаст етказиш мақсадида, ўзаро олдиндан тил бириктириб, бир гуруҳга бирлашиб, шу ердаги бильярд хонада бўлган М.Хантураев, И.Саидов ва С.Зунуновларни уриб-дўппослашиб, қўлларида бўлган кишининг соғлиги учун амалда шикаст етказиши мумкин бўлган пичоқ, пластмасс труба ва темир арматура бўлакларини намойиш қилиб, уларни қўллаб, М.Хантураев, И.Саидов ва С.Зунуновларга тан жароҳати етказишган.
Суд-тиббий экспертизаси Бош бюросининг 2018 йил 18 декабрь кунги 6735-Х-Икр-сонли хулосасига кўра, И.Саидовнинг танасида “бош мия ёпик, жароҳати, бош мия ўрта даражали лат ейиши, бош тепа соҳаси эпидурал гематомаси, чап чакка суягини чиқиқсимон синиши, тепа ва ўнг кулок, супраси эзилиб-йиртилган яраси, кўкрак қафаси ёпик, тумток, жароҳати, ўнг елка, билак соҳалари қонталаш ва юмшок, туқималари лат ейиши” аникланган бўлиб, хаёт учун хавфли бўлган ушбу жароҳатлар оғирлик даражасига кўра “оғир” тан жароҳатлари туркумига киради.
Адвокат Д.Бедилова апелляция шикоятида С.Фатхуллаевнинг ҳаракатларини ЖКнинг 104-моддасидан ЖКнинг 277-моддасига қайта малакалашни ва иши бўйича жабрланувчиларнинг унга нисбатан даъвоси йўқлигини, қилмишидан чин кўнгилдан пушаймонлигини ва оилавий шароитини инобатга олиб, унга нисбатан озодликдан маҳрум қилиш билан боғлиқ бўлмаган жазо тайинлашни сўраган.
Адвокат Р.Мукимов апелляция шикоятида С.Акбаров, И.Абдулаҳатов, О.Садыков, Ж.Сайназаров, С.Ваденов, Т.Азизовларнинг ҳаракатларини ЖКнинг 104-моддасидан ЖКнинг 277-моддасига қайта малакалашни ва иши бўйича жабрланувчиларнинг уларга нисбатан даъвоси йўқлигини, уларнинг қилмишларидан чин кўнгилдан пушаймонликларини ва оилавий шароитларини инобатга олиб, уларга нисбатан озодликдан маҳрум қилиш билан боғлиқ бўлмаган жазо тайинлашни сўраган.
Судлов ҳайъати иш бўйича судья Д.Шоазизовнинг маърузасини, прокурор М.Хаитовнинг ҳукмни ўзгаришсиз қолдириш ҳақидаги хулосасини, адвокат Д.Бедилова, Ш.Қаландарова, Б.Файзиев, А.Алимкуловлар, ҳамда судланган С.Фатхуллаев, С.Акбаров, И.Абдулаҳатов, О.Садыков, Ж.Сайназаров, С.Ваденов, Т.Азизовларнинг апелляция шикоятларини қаноатлантириш ҳақидаги фикрларини тинглаб, апелляция шикоятларидаги важларни жиноят иши ҳужжатлари билан бирга ўрганиб чиқиб, қуйидагиларга асосан биринчи босқич судининг ҳукмини ўзгаришсиз, апелляция шикоятларини қаноатлантирмасдан қолдиришни лозим топади.
Судланувчи С.Акбаров, И.Абдулаҳатов, С.Фатхуллаев, О.Садыков, Ж.Сайназаров, С.Ваденов, Т.Азизовларнинг жиноят содир этишдаги айби, уларнинг дастлабки терговда ва биринчи босқич судида ўз айбларига қисман иқрорлик билдириб берган кўрсатмаларидан ташқари, дастлабки тушунтириш хатлари, воқеа жойи чизмаси, воқеа жойини кўздан кечириш баённомаси ва унга илова қилинган фотожадвал, нарсани кўздан кечириш баённомаси ва унга илова қилинган фотожадвал, экспертиза хулосалари, сўроқ ва юзлаштириш баённомалари ҳамда жиноят иши ҳужжатларида тўпланган бошқа объектив далиллар йиғиндиси билан ўз исботини тўлиқ топган.
Биринчи босқич суди томонидан судланувчи С.Акбаров, И.Абдулаҳатов, С.Фатхуллаев, О.Садыков, Ж.Сайназаров, С.Ваденов ва Т.Азизовларнинг ҳаракатлари ЖКнинг 104-моддаси 2-қисми “е, к” бандлари билан тўғри малакаланган ва уларнинг ҳар бирига нисбатан жазо тайинлашда Ўзбекистон Республикаси Олий суди Пленумининг 2006 йил 
3 февраль кунги “Судлар томонидан жиноят учун жазо тайинлаш амалиёти тўғрисида”ги Қарорига асосланиб, уларни ҳар бирининг жиноятдаги роли, шахси ва оилавий шароитлари, содир этилган жиноятнинг хусусияти ҳамда ижтимоий хавфлилик даражасини, қилмишининг оқибатини ва жиноятнинг оғирлаштирувчи ва енгиллаштирувчи барча ҳолатларини, муқаддам судланган судланувчиларнинг ўзларига тегишли хулоса чиқармаган ҳолда, қасддан янги жиноят содир этганликларини инобатга олиб, уларнинг ҳар бирига нисбатан улар айбдор деб топилган модда санкцияси доирасида озодликдан маҳрум қилиш жазоси тайинлаб тўғри хулосага келинган.

Шу сабабли, апелляция инстанцияси суд ҳукмини ўзгартириш ёки бекор қилиш учун асослар мавжуд бўлмаганлиги учун келтирилган шикоятларни қаноатлантирмасдан, суд ҳукмини ўзгаришсиз қолдиришни лозим топади.
Ўзбекистон Республикаси ЖПКнинг 490, 496, 49711, 49713, 49716, 49718-моддаларига амал қилиб, апелляция инстанцияси судлов ҳайъати
А Ж Р И М        Қ И Л Д И :

Жиноят ишлари бўйича Тошкент шаҳар Шайхонтоҳур туман судининг 2019 йил 3 июнь кунги С.Акбаров, И.Абдулаҳатов, С.Фатхуллаев, О.Садыков, Ж.Сайназаров, С.Ваденов ва Т.Азизовларга нисбатан ҳукми ўзгаришсиз, келтирилган апелляция шикоятлари қаноатлантирилмасдан қолдирилсин.

Раислик қилувчи судья:

(имзо)

Д.Шоазизов
Ҳайъат аъзолари: 


(имзо)

З.Камолов
(имзо)

А.Жалилов
Аслига тўғри:

